2a Domënia ia por l’ann C
Periun!

Signur Gejú Crist, te tües opres demorvëia che t’as fat, sciöche pro la noza de Cana,

nes daste na idea de tüa gloria y nes lásceste sintí to amur por la jënt.

Al’invocaziun „Signur Gejú, tö amich dla jënt,“ respognunse cun confidënza: 
sideste amesa nos.
1) Por la presënza dla Dlijia tl monn:

"Ince Gejú y sü discepui ê inviá a noza." y tolô pert ala vita dla jënt.

Dëida i cristians da ester presënc olach'al vëgn tut dezijiuns importantes por la vita 

y da se dé da fá por mioré le dagní dl monn. (chît)
Signur Gejú, tö amich dla jënt, – sideste amesa nos.
2) Por la Dlijia de nosta ploania:
Dëidesse da odëi ite y aprijé les facultés y les cualités che te i as scinché a vignun y a vignöna
 por ch'i sunse deboriada d'ütl por la costruziun dl rëgn de Dî. (chît)
Signur Gejú, tö amich dla jënt, – sideste amesa nos.
3) Por i popui y sü governanc:

Lasci odëi ite le valur dla pesc, ch’ai fejes de döt por la mantigní

y se dais da fá da tó demez i prighi y les iniustizies che desdrüj la pesc. (chît)
Signur Gejú, tö amich dla jënt, – sideste amesa nos.
4) Por i amará y chi ch'i un mancia chiló incër la mësa dl Signur:

Dëidesse da i tó ite te nosta comunité y da i dé la forza y la ligrëza dla fede

cun nosta oraziun y cun nüsc sorvisc. (chît)
Signur Gejú, tö amich dla jënt, – sideste amesa nos.
5) Por dötes les copies che s’á uní tl amur:

I te dijun dilan dl’amizizia ch'ai pó se partí y scinchi proteziun y benedisciun a sües families.
 (chît) Signur Gejú, tö amich dla jënt, – sideste amesa nos.
6) Por i defunc:

Chërdi al past da noza tl cil olach’ai pó sintí tüa ligrëza por tres. (chît)
Signur Gejú, tö amich dla jënt, – sideste amesa nos. 
Gejú Crist, tö patrun dla Dlijia,
cun te podunse sintí la misericordia dl Pere,
cun te podunse le laldé y le rengrazié sëgn y por dagnora. Amen.
ACLAMAZIUNS - KYRIE
Signur Gejú Crist, tö as vit la vita deplëgn cun la jënt, te sües ligrëzes y te sües soferënzes



Kyrie eleison / Signur, pieté
Signur Gejú Crist, tö nes lasces sintí la vijinanza y la presënza de Dî 
cun to amur che te i as desmostré ala jënt
Christe eleison / Crist, pieté
Signur Gejú Crist, tö es chël ch'i orun ascuté sö y fá spo ci che te dijes.



Kyrie eleison / Signur, pieté
